
ABSTRAK 

Satu sampel tembikar dari temuan arkeologi yang dijumpai di Bukit Tengkora~ 

Sempoma, Sabah yang berusia lebih kurang 4000 talmn, dari zaman Neolitik telah dikaji 

dengan menggunakan teknik pendaflouran sinar-X serakan panjang gelombang tetah 

diterapkan dalam kajian ini. Kajian ini bertujuan untuk mengenalpasti unsur-unsur yang 

terkandung dalam serpihan tembikar tanah liat. Analisis kualitatif tanpa kehadiran piawai

piawai seramik telah dijalankan untuk mengenalpasti unsur-unsur yang terkandung dalam 

sampel tembikar. Bagi anal isis kuantitatif pula, sebanyak 10 unsur oksida iaitu (Si(h, 

AhO), Fe20), Ti02, CaO, CuO, NiO, ~Os, ZnO dan AS20s) telah dipilih bagi analisis 

kandungan peratus kepekatan elemen oksida dalam sampel kajian. Analisis kualitatif dan 

kuantitatif yang diperoleh daripada ujikaji, menunjukkan bahawa bahawa serpihan 

tembikar dari Bukit Tengkorak, Sempoma, Sabah terdiri daripada kandungan peratus 

kepekatan silika (Si) dan aluminium (AI) yang tinggi iaitu masing-masing sebanyak 54.32 

% dan 13.98 %. Daripada hasil kajian, dapat dibuat perbandingan dengan temuan 

arkeologi (tembikar) yang ditemui di Xigongqiao, China dari zaman Neolitik dan 

dipercayai bahawa wujudnya perdagangan yang aktif di rantau ini kerana terdapat 

persamaan kewujudan unsur tembikar yang dijumpai di Buldt Tengkorak, Sempoma, 

Sabah dengan temuan arkeologi (tembikar) di Xigongqiao, China. 

ABSTRACT 

One archeology artifact from Bukit Tengkorak, Sempom~ Sabah aged approximately 

4000 years old to Neolithic periods were studied by using wavelength dispersive X-ray 

fluorescence (WDXRF) spectrometry. The purposes of this study were to detect element 

and detennine each of the elemental concentration that comprised in the pottery sherd. 

For analysis quantitative, as much as 10 oxide element were chosen are Si02, AhO), 

Fe20), Ti02, CaO, CuO, NiO, N~Os, ZnO and AS20s as percentage elemental 

concentration analysis in pottery sherd. Qualitative and quantitative analysis were gained 

from this study showed that pottery sherd from Bulcit Tengkorak, Sempoma, Sabah have 

higher concentration of silicon (Si) and aluminium (AI) that contained 54.32 % and 13.28 

% respectively. By comparison with archeology finding (pottery) from Xigongqiao, 

China to Neolithic periods and we believed that the active commerce were existed at this 

area. This is because the presented elemental archeology fact from Bukit Tengkorak are 

same with archeology fmding (pottery) from Xigongqiao, China. 

BABt 

PENDAHULUAN 

t.t Pengenalan 

Arkeologi boleh didefinisikan sebagai kajian masa lampau yang merangkumi satu bidang 

pengajian tentang sejarah kemanusiaan, kebudayaan aktiviti manusia pada masa lampau 

melalui kewujudan bahan-bahan peninggalan zaman purba. Disamping itu, peranan yang 

dimainkan oleh bidang sains dalam kajian arkeologi serta penemuan usia tapak arkeologi 

juga akan memberikan pengetahuan yang baru kepada kita semua tentang sejarah 

kehidupan masyarakat zaman kuno. (Spoto, 2(03) 

Tembikar tanah liat merupakan barang artifak yang digunapakai oleh masyarakat 

zaman pUrba dan dijadikan sebagai tempat untuk menyimpan air, barang-barang makanan 

samada dalam bentuk cecair mahupun pepejal. Selain itu, ternbikar juga dijadikan sebagai 

tempat untuk membakar kemiyan dan juga menyimpan abu-abu mayat yang telah 

dibakar. (Spoto, 2003) 

Sinar-X merupakan salah satu daripada sinaran elektromagnet. Sinar-X mernpunyai 

bentuk yang sarna dengan sinar cahaya biasa, inframerah dan gelornbang radio tetapi 

mempunyai perbezaan dari segi panjang gelombang dan amplitud di antara satu sarna 

lain. Sinar-X mempunyai panjang gelombang yang berukuran 10.7 hingga 109
• Wilhelm 

Conrad Rontgen iaitu seorang Profesor Fizik berbangsa Jerman yang bertugas di 

Universiti Wurzburg telah menemui sinar-X pada 8hb November 1895. Beliau yang lahir 

pada 25 Mac 1845 merupakan orang pertama yang mula-mula menemui sinar-X dan 

mendapati bahawa sinar ini berkebolehan menghasilkan imej di atas filem fotografi 

setelah menembusi logam, tisu dan pakaian (Harold dan Leroy, 1954). 

Berdasarkan kajiannya, Roentgen mendapati hablur garam barium platinosianida 

bersinar apabila diletakkan berdekatan dengan tiub sinar katod yang ditutup. Seterusnya 

beliau juga mendapati plat foto yang ditutup menjadi hitam apabila diletakkan berdekatan 

dengan sinar katod. Daripada kajiannya, beliau membuat kesimpulan bahawa sinar-X 

tidak boleh dilihat, bergerak dalam garis lurns dan mempunyai daya penembusan yang 

tinggi. Lebih kurang setahun selepas penemuan sinar-X, Roentgen telah memperk.enalkan 

radiografi di Malaysia pada 3 Februari 1897. Penggunaan sinar-X telah diperluaskan 

rneliputi berbagai-bagai aspek dari segi perubatan, industri dan astronomi sejajar dengan 

peredaran masa sekarang yang menjurns ke arab teknologi. 

Proses penghasilan sinar-X mempunyai beberapa teknik. Teknik-teknik sinar-X 

ini berasaskan sifat-sifat sinar-X iaitu penyerapan sinar-X, pembelauan sinar-X, 

pendaflouran sinar-X dan penyerakan sinar-X. Spektrometer pendaflour sinar-X 

merupakan alat yang digunakan bagi menganalisis unsur dalam penyelidikan arkeologi 

sejak tahun 1960 an. (Spoto, 1965) Teknik pendaflouran sinar-X atau X-ray Flourescence 

(XRF) merupakan teknik instrumentasi analisis tanpa memusnah (John Wiley, 1995) 

yang berkebolehan dalam mengenalpasti komposisi unsur-unsur yang terkandung dalam 

sesuatu pepejal, serbuk, cecair dan dapat menentukan kepekatan bagi setiap unsur yang 

telah dikenalpasti. Alat ini digunakan secara meluas dalam bidang industri bagi 

menganalisis unsur atau elemen dalam dua bentuk pengukuran iaitu secara kualitatif dan 

kuantitatif. 

Selain itu, teknik pendaflouran sinar-X mempunyai kelebihannya tersendiri iaitu 

merupakan salah satu teknik instrumentasi tidak memusnah, (John Wiley, 1995) 

mempunyai kepekaan yang tinggi dalam mengesan unsur-unsur yang terdapat dalam 

sesuatu sampel kajian, cepat dan kos yang diperlukan adalah agak rendah. Tambahan 

pula, ia memberikan had pengesanan yang seragam merentasi sebahagian besar jadual 

berkala dan boleh diaplikasi kepada julat kepekatan daripada 100% ( kepekatan) hingga 

ke beberapa parts per million (ppm). 

Penggunaan teknik XRF telah banyak diaplikasi dalam bidang ekologi, geologi, 

mineralogi, industri bahan api, pertanian, arkeologi dan industri pemakanan. Antaranya 

ialah penganalisisan secara kualitatif dan kuantitatif dalam logam, mineral dan batu, 

mengesan bahan beracun dalam bahan makanan dan menentukan kepekatan logam yang 

berharga dalam barang kemas. (Gerald dan Fernan<!, 1994) 

1.2 Tujuan kajian 

Tujuan kajian ini adalah untuk mengenalpasti unsur-unsur yang wujud dalam tembikar 

dan menentukan kepekatan elemen oksida yang terkandung dalam tembikar tanah liat 

serta sekaligus mempelajari teknik pendaflouran sinar-X yang dapat mengesan unsur-

unsur yang terkandung dalam tembikar tanah liat yang dijadikan sebagai sampel kajian. 

1.3 Objektif kajian 

a) Objektif kajian ini adalah untuk mengenalpasti unsur-unsur yang wujud dalam 

tembikar tanah liat yang diekskavasi dari lokasi kajian melalui analisis secara 

kualitatif 

b) Menentukan kepekatan elemen oksida yang terkandung dalam tembikar tanah list di 

Bukit Tengkorak,Sempoma dari zaman Neolitik dengan menggunakan panjang 

gelombang spektrometer pendaflour sinar-X.(Wavelength Dispersive X-Ray 

Spectrometer). 

c) Melalui penentuan kepekatan elemen oksida yang terkandung dalam sampel yang 

dikaji, sejarah tembikar tanah liat dapat dikaji dengan kewujudan persamaan 

elemen oksida yang telah dikena)pasti pada satu era yang sarna iaitu pada zaman 

Neolitik. 

1.4 Hipotesis kajian 

Hipotesis kajian ini adalah komposisi dan kepekatan unsur-unsur dalam sampel tembikar 

tanah liat(palet) dapat memberikan gambaran kebarangkalian usia dan lokasi tapak asal 

tembikar itu dibuat, iaitu dijangkakan bahawa semakin meningkat usia tembikar tanah 

liat, semakin sedikit komposisi unsur-unsur yang terkandung di dalam kandungannya. 

1.S Lokasi temuan artifak 

1.5.1 Bukit Tengkorak 

Bukit Tengkorak di Semporna, Sabah lebih dikenali sebagai Hood Hill. Oi dalam peta 

negerl Sabah(Pengarah Ukur dan Pemetaan, 2007) Bukit Tengkorak terletak lebih kurang 

5 km dari bandar Semporna dan bagi penduduk tempatan pula tempat ini lebih dikenali 

dengan Bukit Kabungan. Bukit Tengkorak berada pada 04~7'20.08" di utara manakala 

118°37'04.3" di timur (Stephen, 2003) (Peta 1.2). 

Tanah Hat bagi pembuatan tembikar tanah liat ini diperoleh dari Kg. Pukas yang 

terletak berhampiran dengan bandar Semporna(Peter Molijol,2007). Ahli-ahli arkeologi 

telab menjalankan beberapa sirl eskavasi di Bukit Tengkorak pada tabun 1994 dan 1995 

dengan usaha sarna dari Muzium Negerl Sabah dan Universiti Sains Malaysia. (Peter 

Molijol dan Johari Sibulley. 2007). Pada tabun 1993. satu eskavasi telab dijalankan oleh 

ahli-ahli arkeologi dan mereka mendapati bahawa Bukit Tengkorak, Semporna 

merupakan salah satu kawasan pembutan tembikar yang terbesar di Asia Tenggara dan 

terletak berdekatan dengan Laut Sulawesi yang menjadi tumpuan pedagang asing 

(Stephen, 2003). 

21 20:46 

Gambarfoto 1.1 : Serpihan tembikar tanah liat dari Bukit Tengkorak, Semporoa yang 

beranggaran usia lebih kurang 4000 tabun (zaman Neolitik) 

1.6 Skop kajian 

Skop kajian melibatkan penggunaan alat spektrometer pendarflour sinar-X (XRF) yang 

bertujuan untuk mengenalpasti unsur-unsur dan kepekatan elemen oks ida yang terdapat 

dalam sampel tembikar tanah liat yang terdiri daripada unsur asas tanah liat itu sendiri 

iaitu aluminium dan silikon (Ralph, 1968) 

